
SUĠĠERIMENTI

Il-Kumitat għall-Affarijiet Ekonomiċi u Monetarji jistieden lill-Kumitat għall-Affarijiet 
Legali, bħala l-kumitat responsabbli, biex jinkorpora s-suġġerimenti li ġejjin fil-mozzjoni għal 
riżoluzzjoni tiegħu:

A. billi l-professjoni tal-verifika tal-kontijiet hija kkonċentrata fit-tarf il-kbir tal-ispettru, l-
impriżi iżgħar huma differenti u t-tkabbir u l-kompetenza tagħhom għandhom jiġu 
inkoraġġiti permezz ta' żieda fl-opportunitajiet biex jikkompetu,

B. billi, wara l-kriżi finanzjarja, l-awdituri ġew identifikati bħal dawk li jistgħu jiżvolġu rwol 
fundamentali fit-tisħiħ tal-sorveljanza tal-ġestjoni tar-riskju ta' Istituzzjonijiet Finanzjarji 
ta' Importanza Sistemika (SIFIs),

C. billi r-rwol tal-kumitati fil-qasam tal-verifika fi ħdan is-SIFIs ma ntużax totalment,

1. Jappella għall-għoti ta' iżjed opportunitajiet għall-impriżi iżgħar billi jiġi evitat li s-
servizzi ta' verifika interna jitwettqu mill-istess kumpanija tal-verifika esterna; josserva li 
l-oqsma tas-servizzi tal-verifika li jitqiesu li jidħlu f'kunflitt ta' interess għandhom 
jitwettqu minn kumpaniji differenti, inklużi l-evalwazzjonijiet ta' prodotti strutturati 
kumplessi;

2. Jemmen li l-kumpaniji għandhom, kull tmien snin, iwettqu proċess ta' sejħiet għal offerti 
obbligartorju għall-ħatriet statutorji ta' awdituri esterni, li jiġġeddu; josserva li għas-SIFIs, 
dan il-perjodu għandu jitnaqqas għal kull erba' snin;

3. Jappella għal aktar komunikazzjoni fiż-żewġ direzzjonijiet bejn l-awdituri u s-superviżuri 
finanzjarji tas-SIFIs, speċjalment fir-rigward ta' oqsma speċifiċi ta' tħassib, inkluża l-
interazzjoni bejn prodotti finanzjarji differenti;

4. Jistieden lill-awdituri tas-SIFIs jirrapportaw perjodikament, fuq bażi kollettva, lill-Bord 
Ewropew dwar ir-Riskju Sistemiku (BERS);

5. Jappella biex ir-rwol tal-kumitati tal-verifika tas-SIFIs jissaħħaħ billi jkunu meħtieġa 
japprovaw valutazzjoni ta' mudell tar-riskji li tinkludi tqabbil speċifiku għall-impriżi ma' 
parametri ta' riferiment; jitlob li din il-valutazzjoni tkun preżentata lill-bordijiet tas-SIFIs, 
flimkien mar-rapport ta' verifika sħiħ, kull sena għall-eżami u l-approvazzjoni.


